ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 20-Ի N 765-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԵՎ ԿԱԶՄԱԿԵՐՊՈՒԹՅՈՒՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության բարձր տեխնոլոգիական արդյունաբերության նախարարություն
	07.04.2025թ.

	
	01/17․2/2820-2025

	«Հայաստանի Հանրապետության կառավարության 2004 թվականի մայիսի 20-ի N 765-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետից առաջարկում եմ հանել «ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ ՆԵՐԿԱՅԱՑՄԱՆ» բառերը, քանի որ գործող որոշման հավելվածի 30-րդ կետի համաձայն՝ փորձագիտական կազմակերպությունը հսկվող ապրանքների և հսկվող ոչ նյութական արժեքների ցանկին ապրանքի կամ արժեքի պատկանելության վերաբերյալ եզրակացությունը կամ այն տրամադրելու վերաբերյալ անհնարինության մասին որոշումը հանձնում է պատվիրատուին, իսկ պատճենը տրամադրում է լիազոր մարմնին: Այսինքն, կամ պետք է որոշման վերնագրում նշվի նաև լիազոր մարմնին տրամադրելու մասին, կամ էլ վերնագրից հանվի վերը նշված ձևակերպմամբ առաջարկվող լրացումը: Նույն վերաբերում է նաև Նախագծի 1-ին կետի 3-րդ ենթակետին:
	  Ընդունվել է, նախագծում կատարվել են համապատասխան փոփոխություններ։

	2. Հայաստանի Հանրապետության պաշտպանության նախարարություն
	10.04.2025թ.

	
	ՊՆ/510/4182-2025

	Դիտողություններ և առաջարկություններ առկա չեն:
	Ընդունվել է ի գիտություն։

	3. Հայաստանի Հանրապետության ֆինանսների նախարարություն
	14.04.2025թ.

	
	01/2-1/8609-2025

	Նախագծով նախատեսվում է սահմանել փորձաքննություն իրականացնող հավատարմագրված մարմինների կողմից հսկվող ապրանքների և հսկվող ոչ նյութական արժեքների, ինչպես նաև ռազմական նշանակության արտադրանքի ցանկում ներառված ռազմական նշանակության արտադրանքի փորձաքննության եզրակացության կազմման և Պետական եկամուտների կոմիտե տրամադրման կարգը։
Հաշվի առնելով, որ Նախագծով նախատեսվում է սահմանել նաև ռազմական նշանակության ապրանքների փորձաքննության կարգը՝ անհրաժեշտ է «ռազմական նշանակության արտադրանք» եզրույթը լրացնել ոչ միայն ՀՀ կառավարության 2004 թվականի մայիսի 20-ի թիվ 765-Ն որոշման (այսուհետ՝ Որոշում) վերնագրում, առաջին կետում և Որոշմամբ հաստատված հավելվածի (այսուհետ՝ Հավելված) վերնագրում, այլ նաև Որոշման և Հավելվածի ամբողջ տեքստում (ըստ անհրաժեշտության, օրինակ՝ Հավելվածի 1-ին կետում)՝ ապահովելու համար իրավական ակտի հստակությունը։
Հաշվի առնելով վերոգրյալը՝ առաջարկում ենք Նախագծում կատարել համապատասխան լրացումներ։
	Ընդունվել է, նախագծում կատարվել են համապատասխան փոփոխություններ և լրացումներ։




	4. Հայաստանի Հանրապետության էկոնոմիկայի նախարարություն
	14.04.2025թ.

	
	01/8336-2025

	Առաջարկություններ և դիտողություններ առկա չեն։
	Ընդունվել է ի գիտություն։

	5. «ՑԵՆՏՐԱԼ ԷՔՍՊԵՐՏ» ՍՊԸ
	12.04.2025թ.

	
	Կ/2256-2025

	Առաջարկվում է՝
V-րդ բաժնի 35-րդ կետում «ապրանքի մանրամասն նկարագիր» բառակապակցությունը փոխարինել «ապրանքի նկարագիր» բառակապակցությամբ, քանի որ մանրամասն բառը կարող է դիտարկվել տարբեր չափանիշներով:
«առկայության դեպքում» բառակապակցությունը առաջարկվում է հանել տեքստից, քանի որ ցուցակներում ապրանքատեսակը ավելացնելու համար մոդելը և մակնիշը համարվում է պարտադիր պայման՝ ապրանքատեսակը նույնականացնելու համար, իսկ արտիկուլը՝ ըստ առկայության: 
V-րդ բաժնի 36-րդ կետում առաջարկվում է ՌՆ արտադրանքի ցանկում փորձաքննության եզրակացությունը ՀՀ ՊԵԿ ներկայացնել' մինչև հաջորդ ամսվա 15-ը պարբերականությամբ: 

V-րդ բաժնի 37-րդ կետում առաջարկվում է կատարել փոփոխություն' «xlsx» ձևաչափը փոխարինել «էլեկտրոնային, թվային», բացի դրանից հնարավոր է «.xlsx» ձևաչափով օրինակելի ձևով տեղեկությունը չեղարկել, քանի որ մեկ պատուհան հարթակում առկա է բոլոր անհրաժեշտ տեղեկությունները, հնարավոր է ինտեգրել մեկ պատուհանից տեղեկությունները ՀՀ ՊԵԿ-ի կողմից հրապարակվող ցուցակներում ավտոմատ ծրագրավորման եղանակով, որը կխնայի ժամանակ և մարդկային ռեսուրս ու կբացառի արտատպելու վրիպումները: 
V-րդ բաժնի 38-րդ կետի վերաբերյալ, նշեմ որ ապրանքների նկարագրերը հայերեն լեզվով ներկայնցներու պարտավորությունը ստանձնել տնտեսվարողներին, որոնք անմիջապես պատասխանատու են ապրանքների ճշգրիտ ձևակերպման համար
	
Ընդունվել է, նախագծում կատարվել են փոփոխություններ։


Ընդունվել է։ Նախագծում կատարվել են համապատասխան փոփոխություններ



Չի ընդունվել, քանի որ վերոնշյալ նորմը նախատեսվել է լիազորող իրավական ակտերով սահմանված դրույթների հիման վրա։

Ընդունվել է ի գիտություն։ Նախագծով արդեն իսկ նախատեսված է, որ մինչև էլեկտրոնային համակարգի գործարկումը փորձագիտական եզրակացությունը և այլ սահմանված տեղեկությունները ներկայացվելու են էլեկտրոնային եղանակով, իսկ համակարգի գործարկումից հետո համակարգի միջոցով։


Չի ընդունվել, քանի որ տնտեսվարողների կողմից փորձագիտական կազմակերպություններին տեղեկությունների ներկայացումը Նախագծի կարգավորման առարկա չի հանդիսանում։

	6. Հայաստանի Հանրապետության Առևտրաարդյունաբերական պալատի «ԱՐՄԷՔՍՊԵՐՏԻԶԱ» ՍՊԸ
	12.04.2025թ.

	
	Կ/2298-2025

	Նախագծի 35-րդ կետում առաջարկվում է «Մանրամասն» բառը չներառել, քանի որ տվյալ բառի կոնկրետ սահմանումը թե ինչ պետք է իր մեջ պարունակի ներկայացված չէ: Միաժամանակ նույն կետում ապրանքը ճշգրիտ նույնականացնելու համար գտնում ենք նպատակահարմար մոդելը և մակնիշը նշել որպես պարտադիր պայման, իսկ արտիկուլը առկայության դեպքում: Նշվածը կվերաբերվի նաև մնացած կետերին, որտեղ ներկայացված են այդ պայմանները այդ թվում 37-րդ կետում և հավելվածում: Առաջարկված տարբերակով 35-րդ կետը կշարադրվի՝
«35. Փորձաքննություն իրականացնող հավատարմագրված կազմակերպությունները հսկվող ապրանքների և հսկվող ոչ նյութական արժեքների, ինչպես նաև Հայաստանի Հանրապետության կառավարության որոշմամբ սահմանված ռազմական նշանակության արտադրանքի ցանկում ներառված ռազմական նշանակության արտադրանքի փորձաքննության եզրակացությունը կազմելիս, սույն կարգի 4-րդ բաժնով սահմանված տեղեկությունների հետ մեկտեղ, դրանում ներառում են փորձաքննության օբյեկտ համարվող ապրանքի նկարագիրը, մոդելը, մակնիշը, առկայության դեպքում արտիկուլը:» 
Առաջարկվում է 38-րդ կետում հստակեցնել, որ բոլոր պարտադիր փաստաթղթերը, այդ թվում ապրանքի նկատագիրը փորձաքննություն իրականացնող հավատարմագրված կազմակերպություններին տրամադրում է պատվիրատուն ընթեռնելի հայերեն լեզվով և պատվերի ընդունման օրը համարվում է հայերենով փաթեթը ներկայացնելու օրը: Նշված հստակեցումը թույլ կտա խուսափել տարաձայնություններից Պատվիրատու-Փորձաքննություն իրականացնող հավատարմագրված կազմակերպություն- Հայաստանի Հանրապետության պետական եկամուտների կոմիտե շղթայում: Անհամաձայնության դեպքում փորձաքննություն իրականացնող հավատարմագրված կազմակերպության փորձագետը կնշի թե պատվիրատուի, թե իր տարբերակը: Նշված առաջարկությունով 38-րդ կետը կշարադրվի՝ 
«38. Սույն կարգի 37-րդ կետին համապատասխան բոլոր պարտադիր փաստաթղթերը, այդ թվում ապրանքի նկարագիրը փորձաքննություն իրականացնող հավատարմագրված կազմակերպություններին տրամադրում է պատվիրատուի կողմից ընթեռնելի հայերեն լեզվով և պատվերի ընդունման օրը համարվում է հայերենով փաթեթը ներկայացնելու օրը:»
Որոշակի վերապահումներ են առկա նաև ժամկետի հետ՝ 36-րդ կետում կարելի է նշել հաջորդող ամսվա 1-ին դեկադայում և 37-րդ կետում նշված կոնկրետ ձևաչափի մասով կարելի է նշել էլեկտրոնային տարբերակով ըստ հաստատված հավելվածի։
	Ընդունվել է, նախագծում կատարվել են համապատասխան փոփոխություններ։

















Չի ընդունվել, քանի որ տնտեսվարողների կողմից փորձագիտական կազմակերպություններին տեղեկությունների ներկայացումը Նախագծի կարգավորման առարկա չի հանդիսանում։















Ընդունվել է ի գիտություն։ Ժամկետների մասով՝  վերոնշյալ նորմը նախատեսվել է լիազորող իրավական ակտերով սահմանված դրույթների հիման վրա։
Նախագծով արդեն իսկ նախատեսված է, որ մինչև էլեկտրոնային համակարգի գործարկումը փորձագիտական եզրակացությունը և այլ սահմանված տեղեկությունները ներկայացվելու են էլեկտրոնային եղանակով, իսկ համակարգի գործարկումից հետո համակարգի միջոցով։

	7. «ԷՆ ՓԻ ՍԻ» ՍՊԸ
	12.04.2025թ.

	
	Կ/2297-2025

	ՀՀ Կառավարության N 765-Ն որոշման մեջ լրացումներ և փոփոխություններ կատարելու մասին նախագծի 5-րդ բաժնի 35 հոդվածում «առկայության դեպքում» բառակապակցությունն ավելորդ է, քանի որ առանց մոդելի և մակնիշի ՊԵԿ-ի կողմից հրապարակվող ցանկերում նույնականացումը հնարավոր չէ:
 36-րդ կետում նշված ժամկետները առաջարկվում է փոխարինել «յուրաքանչյուր ամսվա համար մինչև տվյալ ամսվա վերջին աշխատանքային օրվա ավարտը» արտահայտությունը «մինչև հաջորդող ամսվա օրացուցային 10-րդ օրը» արտահայությամբ, քանի որ ապրանքների տվյալները լրացնելիս (մակնիշ, մոդել, արտիկուլ) հաճախակի անհրաժեշտ են լինում ճշտումներ, որոնք կարող են պահանջել որոշակի ժամանակ, ապա հետագա սխալներից խուսափելու համար ճիշտ կլինի ունենալ որոշակի ժամկետ:
37-րդ կետի վերաբերյալ նշված ինֆորմացիան ամսվա ընթացքում կուտակվում է «Մեկ կանգառ, մեկ պատուհան» հարթակում և ծախսել ժամանակ և ռեսուրս ևս մեկ անգամ վերարտադրելու համար կարծում եմ անարդյունվետ կլինի:



 Կետ 38-րդ՝ հաճախ տնտեսվարողների փաստաթղթերը ներկայացված են լինում ռուսերեն, անգլերեն կամ այլ լեզվով: Ո՞վ է պատասխանատու լինելու թարգմանության որակի համար:

	Ընդունվել է ի գիտություն։ Նախագծում կատարվել են համապատասխան փոփոխություններ։




Չի ընդունվել, քանի որ վերոնշյալ նորմը նախատեսվել է լիազորող իրավական ակտերով սահմանված դրույթների հիման վրա։





Ընդունվել է ի գիտություն։ Նախագծով նախատեսված է, որ մինչև էլեկտրոնային համակարգի գործարկումը փորձագիտական եզրակացությունը և այլ սահմանված տեղեկությունները ներկայացվելու են էլեկտրոնային եղանակով, իսկ համակարգի գործարկումից հետո համակարգի միջոցով։

Ընդունվել է ի գիտություն։ Տնտեսվարողների կողմից փորձագիտական կազմակերպություններին տեղեկությունների ներկայացումը Նախագծի կարգավորման առարկա չի հանդիսանում։

	8. Հայաստանի Հանրապետության պաշտպանության նախարարություն
	12.04.2025թ.

	
	Կ/2297-2025

	Դիտողություններ և առաջարկություններ չունենք:

	Ընդունվել է ի գիտություն։ 


	9. Հայաստանի Հանրապետության արդարադատության նախարարություն
	12.04.2025թ.

	
	Կ/2297-2025

	«Հայաստանի Հանրապետության կառավարության 2004 թվականի մայիսի 20-ի N 765-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
	1. Ինկորպորացիայի ժամանակ խնդիրներից խուսափելու նպատակով՝ Նախագծի 1-ին կետի 5-րդ ենթակետում «ոչ նյութական արժեքների» բառերն անհրաժեշտ է փոխարինել «ոչ նյութական արժեքներ» բառերով:
	Միևնույն ժամանակ, Նախագծի 1-ին կետի 7-րդ ենթակետով լրացվող բաժնի 39-րդ կետում «հայերեն լեզվով» բառերն առաջարկում ենք փոխարինել «հայերենով» բառով:
	2. Նախագծի  1-ին կետի 8-րդ ենթակետով նախատեսվում է՝ Որոշմամբ հաստատված հավելվածը լրացնել օրինակելի ձևով՝ համաձայն հավելվածի:
	Առաջարկում ենք հստակեցնել, թե Որոշմամբ հաստատված հավելվածի որ մասում է նախատեսվում լրացնել օրինակելի ձևը, ինչպես նաև նշել լրացվող ձև-ի վերնագիրը:
	




Ընդունվել է, նախագծում կատարվել են համապատասխան փոփոխություններ։





Ընդունվել է, նախագծում կատարվել են համապատասխան փոփոխություններ։

	10. Ֆինանսատնտեսական նախարարական կոմիտեի 06․06․2025թ․ կայացած նիստի ընթացքում ներկայացված առաջարկներ
	06․06․2025թ․

	
	-

	Առաջարկվել է կատարել հավելվածների թվագրման հետ կապված տեխնիկական բնույթի փոփոխություններ։

